
अंग्रेजी एवं उर्दू में भी प्रकाशित
ई-संस्करण वार्षिक शुल्क  : ₹400/-

- वर्ष 1976 से

राष्ट्रीय सुपरकंप्यूटिंग मिशन
विज्ञान को नई शक्ति, आत्मनिर्भरता को मजबूती

सुपरकप्यूटर: आत्मनिर्भर भारत की
परिकल्पना को समर्थन

कुब प्रदर्शन कंप्यूटिंग (एचपीसी)  रोजमर्रा के जीवन  को प्रभावित करने वाली समस्याओं का समाधान खोजने में
मदद करती है। इसके माध्यम से शोधकर्ता फसलों की पैदावार का अनुमान लगा सकते हैं, बीमारियों के प्रकोप पर

नजर रख सकते हैं,  नई दवाओं की खोज में तेजी ला सकते हैं और नदियों में बाढ़ के जोखिम वाले क्षेत्रों की पहचान कर
सकते हैं। इसका उपयोग जलवायु विज्ञान, अंतरिक्ष अनुसंधान, स्वास्थ्य सेवा और इंजीनियरिंग जैसे क्षेत्रों में भी होता है।

इससे वैज्ञानिकों को जटिल चुनौतियों का समाधान खोजने और नई प्रौद्योगिकियां विकसित करने में सहायता मिलती है।

सुपरकंप्यूटर अत्यंत शक्तिशाली कंप्यूटिंग प्रणालियां हैं, जिन्हें असाधारण गति से जटिल गणनाएं करने के लिए तैयार

किया जाता है। इनमें बड़ी संख्या में प्रोसेसर एक साथ काम करते हैं और एक ही समय में अनेक गणनाएं करते हैं।

इससे शोधकर्ता विशाल मात्रा में डेटा का विश्लेषण कर सकते हैं और विस्तृत सिमुलेशन चला सकते हैं। सिमुलेशन

ऐसे कंप्यूटर मॉडल होते हैं, जिनकी सहायता से वास्तविक दुनिया की प्रणालियों के व्यवहार का अध्ययन किया जाता है।

इन क्षमताओं के कारण सुपरकंप्यूटर उन्नत वैज्ञानिक अनुसंधान और राष्ट्रीय महत्व की परियोजनाओं के लिए आवश्यक

उपकरण बन गए हैं।

भारत में डिजिटल प्रौद्योगिकियों के बढ़ते उपयोग से कंप्यूटिंग क्षमता की मांग बढ़ रही है। दुनिया के कुल डेटा का

लगभग 20 प्रतिशत भारत में उत्पन्न होता है। वहीं,  कृत्रिम बुद्धिमत्ता, मौसम पूर्वानुमान और अंतरिक्ष अनुसंधान जैसे
क्षेत्रों में शक्तिशाली कंप्यूटिंग प्रणालियों की आवश्यकता होती है। इस जरूरत को पूरा करने के लिए सरकार अनुसंधान

संस्थानों में सुपरकंप्यूटर की उपलब्धता बढ़ा रही है। यह प्रयास भारत की अपनी कंप्यूटिंग प्रौद्योगिकियां विकसित करने

की क्षमता को भी मजबूत करता है और आत्मनिर्भर भारत की परिकल्पना को आगे बढ़ाता है।

राष्ट्रीय सुपरकंप्यूटिंग मिशन की रणनीति

भारत ने देश की कंप्यूटिंग क्षमताओं को मजबूत करने के लिए अप्रैल 2015 में राष्ट्रीय सुपरकंप्यूटिंग मिशन

(एनएसएम) शुरू किया। इस मिशन की शुरुआत लगभग 4,500 करोड़ रुपये के परिव्यय के साथ की गई थी। इसका

संयुक्त संचालन विज्ञान एवं प्रौद्योगिकी विभाग (डीएसटी) और इलेक्ट्रॉनिकी एवं सूचना प्रौद्योगिकी मंत्रालय द्वारा

किया जाता है। मिशन का उद्देश्य सुपरकंप्यूटिंग के क्षेत्र में आत्मनिर्भरता हासिल करना और भारत

की उच्च प्रदर्शन कंप्यूटिंग क्षमताओं को मजबूत करना है। यह वैज्ञानिक और तकनीकी क्षेत्रों

में अनुसंधान, विकास तथा समस्याओं के समाधान के लिए सुपरकंप्यूटिंग
के उपयोग को बढावा देता है। साथ ही, सामाजिक उपयोग से जुड़े
समाधानों के विकास में भी इस

 अं
क में

सहायता प्रदान करता है। मिशन का लक्ष्य

भारत में वैश्विक स्तर पर प्रतिस्पर्धी

करना है।

पुणे स्थित प्रगत संगणन
2,
73
8+

रिक्
तिया

ं सुपरकंप्यूटिंग पारिस्थितिकी तंत्र  स्थापित

विकास केंद्र (सी-डैक) और बेंगलुरु स्थित
भारतीय विज्ञान संस्थान इस मिशन का कार्यान्वयन करते हैं। एनएसएम स्वदेशी सुपरकंप्यूटिंग
बुनियादी ढांचे के निर्माण के लिए तीन समानांतर चरणों वाले 'निर्माण दृष्टिकोण' को अपनाता है। इनमें

असेंबली, विनिर्माण तथा डिजाइन और विनिर्माण संबंधी सहायता शामिल हैं। यह दृष्टिकोण कंप्यूटिंग बुनियादी ढांचे के

विस्तार को स्वदेशी क्षमताओं के विकास से जोड़ता है।

अस्वीकरण
'रोजगार समाचार', सोशल मीडिया अथवा किसी अन्य अनधिकृत मंच पर प्रसारित भर्ती विज्ञापनों

की प्रामाणिकता के लिए उत्तरदायी नहीं होगा। अभ्यर्थियों को सलाह दी जाती है कि वे भर्ती संबंधी
प्रामाणिक जानकारी के लिए केवल एम्प्लॉयमेंट न्यूज /  रोजगार समाचार के आधिकारिक मुद्रित
संस्करण, www.eneversion.nic.in पर  उपलब्ध आधिकारिक ई-संस्करण तथा संबंधित भर्ती
संस्थानों की आधिकारिक वेबसाइट पर ही भरोसा करें। - संपादक

सुपरकंप्यूटर से जुड़े रोचक तथ्य
सामान्य कंप्यूटरों के विपरीत, सुपरकंप्यूटर बहुत तेज गति से बड़ी मात्रा में डेटा संसाधित करने के लिए बनाए
जाते हैं। इनमें अनेक प्रोसेसर या कंप्यूटिंग नोड एक साथ काम करते हैं। इससे ये पारंपरिक कंप्यूटरों की तुलना में

जटिल समस्याओं को कहीं अधिक तेजी से हल कर सकते हैं। इन नोड के बीच उच्च गति वाले कनेक्शन बड़े

पैमाने की गणनाओं के दौरान डेटा के कुशल आदान-प्रदान को संभव बनाते हैं।

सुपरकंप्यूटर को कभी-कभी समानांतर कंप्यूटर भी कहा जाता है, क्योंकि सुपरकंप्यूटिंग में समानांतर प्रसंस्करण

का उपयोग किया जा सकता है। समानांतर प्रसंस्करण वह प्रक्रिया है,  जिसमें अनेक केंद्रीय प्रसंस्करण इकाइयां

(सीपीयू) एक ही समय में  किसी एक गणना को पूरा करने के लिए काम करती हैं।

सुपरकंप्यूटर की क्षमता को फ्लॉप्स (FLOPS फ्लोटिंग पॉइंट ऑपरेशंस पर सेकंड) में मापा जाता है। इससे
पता चलता है कि वह एक सेकंड में कितनी गणनाएं कर सकता है। एक टेराफ्लॉप्स (TF) का अर्थ प्रति सेकंड

एक लाख करोड़ गणनाएं और एक पेटाफ्लॉप्स (PF) का अर्थ प्रति सेकंड दस लाख अरब गणनाएं है।

वर्ष 2026 में दुनिया का सबसे तेज सुपरकंप्यूटर लगभग 2.19 एक्साफ्लॉप्स की क्षमता हासिल करता है। यह

प्रति सेकंड लगभग 2.19 क्विंटिलियन गणनाएं कर सकता है।

मिशन की वर्तमान स्थिति

एनएसएम के तहत भारत ने सुपरकंप्यूटिंग में आत्मनिर्भरता हासिल करने पर केंद्रित एक पारिस्थितिकी तंत्र स्थापित

किया है। इसमें सुपरकंप्यूटर का डिजाइन, विकास, विनिर्माण, सिस्टम सॉफ्टवेयर और विशेष अनुप्रयोग शामिल हैं।

बढ़ती स्वदेशी क्षमता आयातित प्रौद्योगिकियों पर निर्भरता कम कर सकती है। इससे देश का घरेलू उच्च प्रदर्शन कंप्यूटिंग

पारिस्थितिकी तंत्र भी मजबूत होता है।

एनएसएम के अंतर्गत देशभर के विभिन्न शैक्षणिक और अनुसंधान संस्थानों में कुल 50 सुपरकंप्यूटर स्थापित करने की
योजना है, जिनकी संयुक्त क्षमता 123 पेटाफ्लॉप्स से अधिक होगी। ये प्रणालियां अपनी प्रसंस्करण क्षमता के अनुसार

अलग-अलग प्रकार की कंप्यूटिंग आवश्यकताओं को पूरा करती हैं।

एनएसएम के अंतर्गत स्थापित सुपरकंप्यूटरों की संख्या

उच्च-स्तरीय
प्रणालिया

निम्न-स्तरीय
प्रणालियां

(<500 टीएफ)

(सितंबर 2026 तक)स्रोत: इलेक्ट्रॉनिकी और सूचना प्रौद्योगिकी मंत्रालय तथा विज्ञान और प्रौद्योगिकी विभाग

परम श्रृंखला का विकास

सी-डैक द्वारा विकसित और वर्ष 1991 में प्रस्तुत परम 8000 ने एक गीगाफ्लॉप की गति के साथ स्वदेशी सुपरकंप्यूटिंग
के क्षेत्र में भारत के प्रवेश को चिह्नित किया। इसने परम श्रृंखला की नींव रखी, जो आगे चलकर परम युवा जैसी अधिक

शक्तिशाली प्रणालियों तक विकसित हुई। परम युवा की क्षमता 54 टेराफ्लॉप्स थी और यह अधिक कंप्यूटिंग क्षमता की

आवश्यकता वाले अनुप्रयोगों में सहायक रहा। इनमें मौसम पूर्वानुमान जैसे अनुप्रयोग शामिल थे, जिनसे वायुमंडलीय

स्थितियों का अनुमान लगाया जाता है। इसके अलावा कम्प्यूटेशनल फ्लुइड डायनेमिक्स जैसे क्षेत्रों में भी इसका उपयोग

हुआ, जिनमें तरल पदार्थों के प्रवाह का अध्ययन किया जाता है। बाद में परम श्रृंखला ने घरेलू अनुसंधान और अंतरराष्ट्रीय

स्तर पर प्रणालियों की स्थापना, दोनों के लिए भारत की सुपरकंप्यूटिंग क्षमताओं का विस्तार किया।

कंप्यूटिंग क्षमता का विस्तार

सितंबर 2026 तक, भारत में कुल 68 पेटाफ्लॉप्स की संयुक्त क्षमता वाले 40 सुपरकंप्यूटर स्थापित किए जा चुके थे।

इनमें एक पेटाफ्लॉप्स से अधिक क्षमता वाली 13 उच्चस्तरीय प्रणालियां शामिल थीं। इसके अतिरिक्त, 500 टेराफ्लॉप्स से

एक पेटाफ्लॉप्स के बीच क्षमता वाली 12 मध्यम श्रेणी की प्रणालियां थीं। अन्य 15 प्रणालियों की क्षमता 500 टेराफ्लॉप्स

से कम थी। इन मशीनों का निर्माण देश में ही किया गया है और इन्हें विभिन्न स्थानों पर स्थापित कर परिचालन में लाया गया

है। मिशन बुनियादी ढांचे, अनुप्रयोगों, अनुसंधान एवं विकास तथा मानव संसाधन विकास को लगातार आगे बढ़ा रहा  है।

राष्ट्रीय सुपरकंप्यूटिंग मिशन, विज्ञान को नई शक्ति, आत्मनिर्भरता को मजबूती

सुपरकंप्यूटिंग
प्रणालियों  की

एनएसएमः प्रगति की झलक

50
योजना बनाई गई

कुल नियोजित कंप्यूट क्षमता
123 पेटाफ्लॉप्स से अधिक

स्रोतः इलेक्ट्रॉनिकी और सूचना प्रौद्योगिकी मंत्रालय

सतत विकास  के लिए सुपरकंप्यूटिंग

40
सुपरकंप्यूटिंग
प्रणालियों
स्थापित की गई

विभिन्न संस्थानों में

68 पेटाफ्लॉप्स से अधिक
क्षमता उपलब्ध कराई गई

(सितंबर 2026 तक)

एनएसएम राष्ट्रीय विकास से जुड़े क्षेत्रों में उन्नत कंप्यूटिंग का उपयोग करके संयुक्त राष्ट्र के 11  सतत विकास लक्ष्यों

(एसडीजी) में योगदान देता है। इसके अनुप्रयोग बाढ़ की भविष्यवाणी, वनाग्नि प्रबंधन और जलवायु मॉडलिंग के

माध्यम से जलवायु कार्रवाई में सहायता करते हैं। वहीं, उच्च प्रदर्शन कंप्यूटिंग प्रशिक्षण के जरिए शिक्षा और कौशल

विकास को मजबूत करते हैं। मिशन नवाचार, स्वदेशी प्रौद्योगिकी, आर्थिक विकास तथा शैक्षणिक संस्थानों, उद्योग

और अनुसंधान संस्थानों के बीच सहयोग को भी बढ़ावा देता है।

एनएसएम के अंतर्गत सुपरकंप्यूटिंग के राष्ट्रीय अनुप्रयोग
एनएसएम के तहत स्थापित सुपरकंप्यूटर बड़े पैमाने पर सिमुलेशन और तेज डेटा प्रसंस्करण में सहायता करते हैं।

इससे विभिन्न क्षेत्रों में राष्ट्रीय महत्व के अनुप्रयोगों को संचालित करना संभव होता है।

एनएसएम के अंतर्गत
राष्ट्रीय महत्व के अनुप्रयोगों का विकास

2. उच्च गति वाला इंटरकनेक्ट नेटवर्कः कंप्यूटर नोड के बीच उच्च गति वाला संचार नेटवर्क विकसित किया गया

है और 100 जीबीपीएस तथा 200 जीबीपीएस की गति पर उसका परीक्षण किया गया है। यह कंप्यूटिंग नोड के बीच

डेटा हस्तांतरण और संचार को बेहतर बनाता है, जिससे भारत की सुपरकंप्यूटिंग क्षमताएं मजबूत होती हैं।

3. स्वदेशी शीतलन प्रौद्योगिकी शीतलन प्रौद्योगिकी को स्वदेशी रूप से विकसित और प्रदर्शित किया गया है तथा

अब यह स्थापना के चरण में है। उच्च प्रदर्शन कंप्यूटिंग प्रणालियों का परिचालन परिचाल तापमान बनाए रखने और बेहतर

ऊर्जा दक्षता सुनिश्चित करने के लिए यह महत्वपूर्ण है।
4

5.

6

उच्च प्रदर्शन कंप्यूटिंग (एचपीसी) सिस्टम सॉफ्टवेयरः उच्च प्रदर्शन कंप्यूटिंग सिस्टम सॉफ्टवेयर का एक

संपूर्ण स्टैक  विकसित किया गया है। इसे सुपरकंप्यूटिंग प्रणालियों के साथ एकीकृत किया गया है, ताकि उनका कुशल

संचालन और प्रबंधन सुनिश्चित किया जा सके।

परम शवकः यह एक कॉम्पैक्ट सुपरकंप्यूटिंग प्रणाली है, जिसे इंजीनियरिंग कॉलेजों और विश्वविद्यालयों के

विद्यार्थियों तथा शोधकर्ताओं की उच्च प्रदर्शन कंप्यूटिंग और कृत्रिम बुद्धिमत्ता संबंधी जरूरतों को पूरा करने के लिए

भारत में ही डिजाइन, विकसित और निर्मित किया गया है।

राष्ट्रीय आवश्यकताओं के लिए एचपीसी अनुप्रयोगः जीनोमिक्स और औषधि खोज जैसे क्षेत्रों में उच्च प्रदर्शन
कंप्यूटिंग अनुप्रयोग विकसित और स्थापित किए गए हैं। ये अनुप्रयोग भारत मौसम विज्ञान विभाग (आईएमडी),
केंद्रीय जल आयोग (सीडब्ल्यूसी), केंद्रीय प्रदूषण नियंत्रण बोर्ड (सीपीसीबी) और आयुष मंत्रालय सहित विभिन्न

संगठनों की सहायता करते हैं।

मुख्य कंप्यूटिंग बुनियादी ढांचे से लेकर राष्ट्रीय आवश्यकताओं का समाधान करने वाले अनुप्रयोगों तक, एनएसएम

देश के भीतर उन्नत कंप्यूटिंग प्रौद्योगिकियों को विकसित करने और उनका उपयोग करने की भारत की क्षमता का विस्तार
कर रहा है।

भारत में उच्च प्रदर्शन कंप्यूटिंग के लिए कुशल कार्यबल का निर्माण

सुपरकंप्यूटिंग बुनियादी ढांचे तक पहुंच बढ़ने के साथ एनएसएम इन संसाधनों का प्रभावी उपयोग करने के लिए
आवश्यक कौशल भी विकसित कर रहा  है। सितंबर 2026 तक एनएसएम के बुनियादी ढांचे से 400 से अधिक संस्थानों
के 16,000 से अधिक शोधकर्ताओं को सहायता मिली थी।  इनमें 2,900 से अधिक पीएचडी शोधार्थी शामिल थे। इन

प्रणालियों पर 1.5 करोड़ से अधिक कंप्यूटिंग कार्य पूरे किए गए और 1,990 से अधिक शोध प्रकाशनों में योगदान दिया

गया।  कंप्यूटिंग कार्य से आशय किसी सुपरकंप्यूटर को सौंपे गए जटिल कार्य या सिमुलेशन से है। कुशल उपयोगकर्ताओं
की संख्या और बढ़ाने के लिए मिशन ने विभिन्न प्रशिक्षण और शिक्षण पहल विकसित की हैं:

piby
• एचपीसी और डीप लर्निंग जागरूकता कार्यक्रमः विद्यार्थियों, शोधकर्ताओं और शिक्षकों को उच्च प्रदर्शन

कंप्यूटिंग (एचपीसी) तथा डीप लर्निंग (डीएल) से परिचित कराने के लिए एनएसएम संस्थानों के सहयोग से

देशभर में कार्यशालाएं आयोजित की जाती हैं।

जीनोमिक्स और
औषधि खोज प्लेटफॉर्म

नदी घाटियों के लिए

बाढ़ पूर्वानुमान हेतु प्रारंभिक
चेतावनी प्रणाली

शहरी पर्यावरण

निर्णय सहायता प्रणाली
वनाग्नि प्रसार मॉडल

भूकंपीय इमेजिंग सूट

स्रोतः इलेक्ट्रॉनिकी  और सूचना प्रौद्योगिकी  मंत्रालय 000

पदार्थ विज्ञान और
संगणकीय रसायन विज्ञान

के अनुप्रयोग

1. जीनोमिक्स और औषधि खोज प्लेटफॉर्मः यह दवाओं की खोज और परीक्षण में सहायता के लिए बड़ी संख्या

में अणुओं का अध्ययन करता है। कोविड-19 के दौरान इसका उपयोग मौजूदा दवाओं की जांच करने और हृदय

संबंधी जोखिम जैसे संभावित दुष्प्रभावों का अनुमान लगाने के लिए भी किया गया था।

2. शहरी पर्यावरण निर्णय सहायता प्रणाली: यह मौसम और वायु प्रदूषण पर नजर रखने  के लिए विस्तृत मॉडलों

का उपयोग करती है। यह भारी वर्षा और प्रदूषण का पूर्वानुमान लगाती है, जिससे शहर पहले से तैयारी कर सकें

और संभावित नुकसान कम कर सकें।

3. भूकंपीय इमेजिंग सुइटः इसका उद्देश्य उन्नत एल्गोरिदम की सहायता से भूमिगत संरचनाओं का मानचित्रण करके
तेल और गैस अन्वेषण को बेहतर बनाना है। इसका प्रदर्शन व्यावसायिक भूकंपीय इमेजिंग उपकरणों के समकक्ष है।

4. नदी बेसिनों में बाढ़ पूर्वानुमान के लिए प्रारंभिक चेतावनी प्रणालीः यह डेटा विश्लेषण और पूर्वानुमान

5.

मॉडलों का उपयोग करके दो दिन पहले तक बाढ़ की भविष्यवाणी करती है। समुदायों और बुनियादी ढांचे की सुरक्षा

के लिए इसका उपयोग महानदी नदी बेसिन में किया जा रहा है।

वनाग्नि प्रसार मॉडल: यह उपग्रह आधारित सुदूर संवेदन और कंप्यूटिंग मॉडलों को मिलाकर अनुमान लगाता है।

कि जंगल की आग किस प्रकार फैलेगी। उच्च प्रदर्शन कंप्यूटिंग प्रणाली की सहायता से सिक्किम हिमालय जैसे क्षेत्रों

में इसका परीक्षण किया गया है।

6. पदार्थ विज्ञान और संगणकीय रसायन विज्ञान के अनुप्रयोगः इसके अंतर्गत ऐसे उपकरणों का समूह उपलब्ध

कराया जाता है, जिनसे परमाणुओं,  अणुओं और मिश्रधातुओं का सिमुलेशन किया जा सकता है। इससे उनके

व्यवहार का अध्ययन करने में सहायता मिलती है।

ये अनुप्रयोग दर्शाते हैं कि भारत का बढ़ता उच्च प्रदर्शन कंप्यूटिंग बुनियादी ढांचा अनुसंधान को मजबूत कर रहा है,

साक्ष्य आधारित निर्णय लेने में सहायता दे रहा है और स्वास्थ्य, पर्यावरण, ऊर्जा तथा उन्नत विज्ञान से जुड़ी जटिल
चुनौतियों के समाधान में योगदान कर रहा  है।

उपलब्धियां: एनएसएम के अंतर्गत विकसित स्वदेशी घटक

एनएसएम के  तहत सुपरकंप्यूटिंग में आत्मनिर्भरता हासिल करने के लक्ष्य के साथ एक संपूर्ण पारिस्थितिकी तंत्र स्थापित

किया गया है। इसमें सुपरकंप्यूटिंग के महत्वपूर्ण उपघटकों का डिजाइन, विकास और विनिर्माण भी शामिल है। इनके

प्रमुख उदाहरण निम्नलिखित हैं:

1. रुद्र सर्वर श्रृंखलाः यह सुपरकंप्यूटिंग का एक प्रमुख घटक है। यह जटिल गणनाओं, सिमुलेशन और कृत्रिम
बुद्धिमत्ता से जुड़े कार्यों  के लिए आवश्यक प्रसंस्करण क्षमता प्रदान करता है। सी-डैक ने इसका स्वदेशी डिजाइन

और विकास किया है। इसके विनिर्माण के लिए इसकी प्रौद्योगिकी भारतीय इलेक्ट्रॉनिक्स विनिर्माण सेवा (ईएमएस)
भागीदारों को हस्तांतरित की गई है।

परम रुद्र श्रृंखलाः स्वदेशी सुपरकंप्यूटिंग को नई गति
एनएसएम की एक प्रमुख उपलब्धि परम रुद्र सुपरकंप्यूटरों का विकास है। इन्हें स्वदेशी रूप से डिजाइन और निर्मित

रुद्र सर्वरों तथा स्वदेशी सिस्टम सॉफ्टवेयर स्टैक का उपयोग करके तैयार किया गया है।  ये खगोल विज्ञान, पदार्थ

विज्ञान, परमाणु भौतिकी और पृथ्वी विज्ञान में उन्नत अनुसंधान सहित अनेक अनुप्रयोगों में सहायता करते हैं। सितंबर

2026 तक परम रुद्र सुपरकंप्यूटरों में 6,000 रुद्र सर्वर लगाए जा चुके थे,  जबकि अन्य 1,500 सर्वर विनिर्माण के

चरण में थे।

हैकाथॉन और बूटकैंपः एचपीसी और डीएल से संबंधित हैकाथॉन तथा बूटकैंप व्यावहारिक अनुभव प्रदान करते

हैं और उच्च प्रदर्शन कंप्यूटिंग, कृत्रिम बुद्धिमत्ता (एआई) तथा जनरेटिव एआई के क्षेत्र में समस्याओं के समाधान

को प्रोत्साहित करते हैं।

संकाय विकास और गुणवत्ता सुधार कार्यक्रमः अखिल भारतीय तकनीकी शिक्षा परिषद (एआईसीटीई) के

सहयोग से कंप्यूटर विज्ञान के अलावा अन्य विषयों के शिक्षकों सहित संकाय सदस्यों को एचपीसी, एआई, मशीन
लर्निंग (एमएल) और डीप लर्निंग में प्रशिक्षण दिया जाता है।

• एड-एचपीसी कार्यशालाः इस वार्षिक कार्यशाला के माध्यम से देशभर के संस्थानों के संकाय सदस्यों को उच्च

प्रदर्शन कंप्यूटिंग का व्यापक प्रशिक्षण दिया जाता है।

उच्च प्रदर्शन वैज्ञानिक कंप्यूटिंग पाठ्यक्रमः राष्ट्रीय प्रौद्योगिकी संवर्धित शिक्षण कार्यक्रम (एनपीटीईएल)
के अंतर्गत स्वयं (SWAYAM) प्लेटफॉर्म पर उपलब्ध एक व्यवस्थित पाठ्यक्रम शिक्षार्थियों को उच्च प्रदर्शन

कंप्यूटिंग में मजबूत आधार विकसित करने में सहायता करता  है।

एचपीसी शिक्षा पोर्टलः यह पोर्टल एचपीसी संसाधनों,  रिकॉर्ड किए गए व्याख्यानों और अध्ययन सामग्री तक पहुंच

प्रदान करता है। इससे विद्यार्थियों और शिक्षकों को व्यावहारिक अनुभव प्राप्त करने में सहायता मिलती है।

एनएसएम उपयोगकर्ता मंचः यह मंच एनएसएम से जुड़े विभिन्न केंद्रों के उपयोगकर्ताओं को तकनीकी मुद्दों पर

चर्चा करने, प्रश्नों का समाधान खोजने तथा ज्ञान और सर्वोत्तम कार्यप्रणालियां साझा करने का अवसर देता है।

राष्ट्रीय ज्ञान नेटवर्क (एनकेएन)
राष्ट्रीय ज्ञान नेटवर्क,  राष्ट्रीय सुपरकंप्यूटिंग मिशन के अंतर्गत भारत के  सुपरकंप्यूटिंग पारिस्थितिकी तंत्र की आधारशिला

है। यह उच्च गति वाले राष्ट्रीय नेटवर्क के माध्यम से शैक्षणिक और अनुसंधान संस्थानों में स्थित सुपरकंप्यूटिंग
सुविधाओं को जोड़ता है। इससे शोधकर्ता और संस्थान भौगोलिक सीमाओं से परे उन्नत कंप्यूटिंग संसाधनों तक पहुंच

सकते हैं और आपस में सहयोग कर सकते हैं। यह नेटवर्क कंप्यूटिंग संसाधनों, अनुसंधान क्षमताओं और वैज्ञानिक

ज्ञान के आदान-प्रदान को मजबूत करता है। इस परस्पर जुड़े बुनियादी ढांचे के माध्यम से मिशन पूरे भारत में उच्च

प्रदर्शन कंप्यूटिंग तक पहुंच का विस्तार कर रहा है। ये पहल विशेष कंप्यूटिंग संस्थानों से आगे भी एचपीसी कौशल का

विस्तार कर रही हैं और उन्नत कंप्यूटिंग का उपयोग करने में सक्षम व्यापक कार्यबल तैयार कर रही  हैं।

आगे की राह

भारत का सुपरकंप्यूटिंग पारिस्थितिकी तंत्र कंप्यूटिंग क्षमता के विस्तार, देश के भीतर अधिक उन्नत प्रौद्योगिकियों के

विकास और शोधकर्ताओं, शैक्षणिक संस्थानों तथा उद्योग के लिए  उच्च प्रदर्शन कंप्यूटिंग (एचपीसी) को अधिक सुलभ

बनाने के माध्यम से उल्लेखनीय रूप से विकसित होने की दिशा में अग्रसर है। मिशन का ध्यान अधिक तेज, ऊर्जा-

कुशल और विश्वसनीय प्रणालियों  के निर्माण, भारतीय हार्डवेयर और  सॉफ्टवेयर क्षमताओं को मजबूत करने तथा कुशल

पेशेवरों को तैयार करने पर केंद्रित रहेगा। कृत्रिम बुद्धिमत्ता (एआई) और उच्च प्रदर्शन कंप्यूटिंग के बीच अधिक

एकीकरण से मौसम और जलवायु, स्वास्थ्य सेवा, कृषि, ऊर्जा, औषधि खोज, इंजीनियरिंग और वैज्ञानिक

अनुसंधान जैसे क्षेत्रों की महत्वपूर्ण चुनौतियों का समाधान करने में मदद मिलेगी। सरकार,  शैक्षणिक जगत, उद्योग,

स्टार्टअप और अनुसंधान संस्थानों को एक साथ लाकर भारत उन्नत कंप्यूटिंग को व्यावहारिक समाधानों में बदल सकता

है, नवाचार और आर्थिक विकास को गति दे सकता है तथा एक सुरक्षित, टिकाऊ और आत्मनिर्भर सुपरकंप्यूटिंग
पारिस्थितिकी तंत्र का निर्माण कर सकता है। (पत्र सूचना कार्यालय)

अम्बरीष बी.  किशोर

मुख्य संपादक

रहीसुद्दीन रिहान

संपादक

अक्षित मलिक

उप-संपादक (विज्ञापन)

मिहिर कुमार बासु

उत्पादन अधिकारी

शशि प्रकाश सिंह

सहायक निदेशक (उत्पादन)

अभिषेक चतुर्वेदी

संपादक (प्रसार)

रोजगार समाचार

पता:  रोजगार समाचार, सातवां तल,

सूचना भवन, सीजीओ कॉम्प्लेक्स,

लोदी रोड, नई दिल्ली- 110003

विज्ञापन :

sec-advertise-moib@gov.in

प्रसार और शिकायत

en-support@gov.in

संपादकीय  : 011-24369426

विज्ञापन : 011-24369429/30

प्रसार : 011-24044000/24044001

लेखा (विज्ञा.) 011-24369419






























































































































